
«Հայաuտանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ, լրացումներ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման նախագծի վերաբերյալ ներկայացված դիտողությունների և առաջարկությունների վերաբերյալ

	Առարկության,

առաջարկության հեղինակը,

գրության ստացման ամսաթիվը,

գրության համարը
	Առարկության,

առաջարկության բովանդակությունը
	Եզրակացություն
	Կատարված փոփոխությունները

	Առաջարկվել է
	
	

	ՀՀ ԿԱ անշարժ գույքի կադաստրի պետական կոմիտե

Ե/7.2/5414-12 
2012-09-13


	ՀՀ ԿԱ անշարժ գույքի կադաստրի պետական կոմիտեն որոշման նախագծի  վերաբերյալ  առաջարկություններ  և  առարկություններ  չունի
	
	

	ՀՀ ֆինանսների նախարարություն

1/4.1-5/12153-12

2012-09-19
	Նախագծի տեքստի վերաբերյալ
1. Նախագծի 2-րդ կետում նախատեսվում է ՀՀ Լոռու մարզի Ստեփանավան քաղաքի Դեսինի N 47, 45 և Պրոմեթևս N 28, 49 հասցեներում գտնվող շենքերը (այսուհետ` Գույք) ՀՀ Լոռու մարզի Ստեփանավան քաղաքային համայնքի անունով գրանցել և հետագայում բնակարանները հատկացնել բազմաբնակարան շենքերից բնակարան ստացող ընտանիքներին` ՀՀ քաղաքաշինության նախարարի կողմից հաստատված ցուցակին համապատասխան:

              Անհրաժեշտ է հստակեցնել, թե Նախագծի 2-րդ կետով նախատեսվող Գույքը ՀՀ Լոռու մարզի Ստեփանավան քաղաքային համայնքին ինչ իրավունքով է տրամադրվելու: 


	Ընդունվել է 
	Նախագծում կատարվել է համապատասխան փոփոխությունը

	
	2. «Գնումների մասին» ՀՀ օրենքի 14-րդ հոդվածի 9-րդ մասի համաձայն արգելվում է ֆինանսական միջոցներ նախատեսել բյուջետային ծախսերի տնտեսագիտական դասակարգման այլ հոդվածներով, եթե այդ միջոցների հաշվին պետք է կատարվեն գնումներ:

Այսինքն` եթե դրամաշնորհի ձևով միջոցներ ստացող անձը այդ միջոցների շրջանակներում պետությանը պետք է մատուցի ծառայություններ, գտնում ենք, որ այդ գումարները չեն կարող պլանավորվել բյուջետային ծախսերի տնտեսագիտական դասակարգման դրամաշնորհներ հոդվածով:

Հիմք ընդունելով վերոգրյալը` գտնում ենք, որ Նախագծի 2-րդ կետի 1-ին ենթակետի «գ» և 2-րդ ենթակետի «բ» պարբերություններով մատուցվող ծառայությունների իրականացման համար հատկացվող ֆինանսական միջոցների հաշվին նախատեսվում է կատարել գնումներ` ինչով պայմանավորված հայտնում ենք, որ այդ գումարները պետք է հատկացվեն բյուջետային ծախսերի տնտեսագիտական դասակարգման գնումների համապատասխան հոդվածներով` Նախագծի գնումների հոդվածով նախատեսվող ծառայությունների ձեռքբերման մասով համապատասխան փոփոխություններ կատարելով գնումների պլանում:


	Ընդունվել է մասսամբ
	Նախագծի 2-րդ կետի 1-ին ենթակետի «գ» պարբերությունով մատուցվող ծառայության գնումը նախատեսվում է իրականացնել  «Գնումների մասին» ՀՀ օրենսդրության պահանջներին համապատասխան: Նախագծում ավելացվել է N 2 հավելվածը` լրացում կատարելով ՀՀ կառ. 
22.12.11 թ. N1919-Ն որոշման N12 հավելվածում
Նախագծի 2-րդ ենթակետի «բ» պարբերությունով մատուցվող ծառայության գնման անհրաժեշտություն չկա, քանի որ մրցակցությունից դուրս է` ՀՀ կառ. 26.05.2011թ-ի N 733-Ն որոշման մեջ կատարված համապատասխան  լրացումով սահմանվել է հստակ գին` 1000 դրամ:

	
	3. Անհրաժեշտ է Նախագծի հավելվածում «3,296,370.0» թիվը փոխարինել «3,296.37» թվով:


	Ընդունվել է 
	Նախագծի հավելվածում կատարվել է համապատասխան փոփոխությունը

	
	Նախագծի ընդունման նպատակահարմարության վերաբերյալ
1. ՀՀ կառավարության 2009 թվականի հոկտեմբերի 8-ի N 1279-Ն որոշման 2-րդ կետով սահմանվում է, որ աղետի գոտու բնակավայրերում անօթևան մնացած ընտա​նիք​ներ​ին բնակարաններով ապահովելու ծրագրերի իրականացման շրջանակներում ծրագ​րերի շահառուներն ազատվում են այդ գործարքների նոտարական վավերացման և գույքի նկատմամբ իրավունքների պետական գրանցման համար օրենքով նախատեսված վճա​րումներից և շահառուների փոխարեն նշված վճարումները իրականացվում են ՀՀ տա​րե​​կան պետական բյուջեից: Սակայն Նախագծով փոխհատուցման ենթակա ծախսերում ներառված են նաև բնակարանների չափագրման ծառայությունների գումարներ:


	Պարզաբանում
	Նախագծով նախատեսված բնակարանների չափագրում իրականացնող լիցենզավորված կազմակերպությունների մատուցած ծառայությունների դիմաց փոխհատուցման վճարները սահմանվում են «Գույքի նկատմամբ իրավունքների պետական գրանցման մասին» ՀՀ օրենքի  16-րդ հոդվածի 1-ին և 25-րդ հոդվածի 2-րդ կետերով :

(ՀՕ-247-Ն (23.06.2011թ.) oրենքի խմբագրությամբ «Գույքի նկատմամբ իրավունքների պետական գրանցման մասին» ՀՕ-295 oրենքն ուժի մեջ է մտել 01.01.2012 թ.:)

	
	2. Նախագծին կից տեղեկանք-հիմնա​վոր​ման համաձայն ՀՀ Լոռու մարզի Ստեփանավան քաղաքի Դեսինի №№ 47, 45 և Պրոմեթևսի N№ 28, 49 հասցեներում գտնվող շենքերի նկատմամբ համայնքի իրավունքի չձևակերպումը պայմանավորված է համայնքի բյուջեի միջոցների բացա​կայու​թյամբ: Այս կապակցությամբ հարկ է նշել, որ ՀՀ 2012 թվականի պետական բյուջեով Ստեփանա​վանի քաղաքային համայնքին նախատեսվել է 196.1 մլն դրամի ֆինանսական համա​հար​թեցման դոտացիա: Բացի այդ, Ստեփանավան քաղաքի նշված շենքերի շինա​րա​րու​թյունն ավարտելու նպատակով ՀՀ 2009-2010 թվականների պետական բյուջեներից հատ​կացվել է շուրջ 505.0 մլն դրամ` այն պարագայում, երբ այդ շենքերը հանդիսանում են համայն​քի սեփականություն: Ուստի հաշվի առնելով վերը նշվածը` նպատակահարմար է այդ շենքերի նկատմամբ համայնքի իրավունքի սահմանված կարգով ձևակերպման հարցը քննարկել համայնքի բյուջեի միջոցների շրջանակներում:


	Պարզաբանում
	       ՀՀ Լոռու մարզի Ստեփանավանի քաղաքապետարանի 03.05.2011 թ. N 102 գրությամբ ներկայացված տեղեկատվության  նվազագույն աշխատավարձի բարձրացման հետևանքով համայնքի աշխատավարձի գծով ծախսերի 11.2 %-ի և այլ լրացուցիչ ծախսերի նման աճի պատճառով համայնքի բյուջեի միջոցները խիստ սահմանափակ են:Նմանակարծիք է նաև ՀՀ տարածքային կառավարման նախարարությունը (24.05.2011թ. N 03/15/3201-11 գրություն):

Հարկ ենք համարում հայտնել նաև, որ «Տեղական ինքնակառավարման մասին» ՀՀ օրենքի 58-րդ հոդվածի համաձայն` համայնքներին չեն կարող պարտադրվել ֆինանսական համահարթեցման սկզբունքով հատկացված ֆինանսական միջոցներն օգտագործել որևէ կոնկրետ ծախս իրականացնելու կամ հաշվանցում կատարելու համար:

 

	
	3. ՀՀ կառավարության 2011 թվականի հունիսի 23-ի N 925-Ն որոշմամբ ներկայացված խնդրի լուծման նպատակով ՀՀ 2011 թվականի պետական բյուջեով նախատեսված ՀՀ կառավարության պահուստային ֆոնդից ՀՀ քաղաքաշինության նախարարությանը հատկացվել էր 2,177.0 հազար դրամ, սակայն այն չի օգտագործվել: Ուստի անհրաժեշտ է ներկայացնել նշված գումարի չօգտագործման վերաբերյալ համապատասխան հիմնավորումներ:


	Պարզաբանում
	ՀՀ կառ. 23.06.2011 N 925-Ն որոշումով  հատկացված 2,177.0 հազար դրամ գումարի չօգտագործումը պայմանավորված է ՀՀ Լոռու մարզի Ստեփանավան քաղաքային համայնքի անվամբ իրավունքների պետական գրանցման չձևակերպմամբ, ինչն էլ խնդիր է առաջացրել նախագծում նշված շենքերի բնակարանները շահառուներին հանձնելու համար:



	
	4. Բացի այդ Նախագծով նախատեսվում է նախ համապատասխան գույքը գրանցել Ստե​փանավան քաղաքային համայնքի անունով (և այդ նպատակի համար վճա​րել գույքի նկատ​​մամբ իրավունքների պետական գրանցման համար պետական տուրք և գույքի նկատ​մամբ իրավունքների պետական գրանցման համար համապատասխան վճար​ներ), իսկ հետո Նախագծով նախատեսված գույքը տրամադրել շահառուներին` կրկին ան​գամ գույքի նկատ​մամբ իրավունքների պետական գրանցման համար  վճարելով պե​տա​կան տուրք և գույքի նկատմամբ իրավունքների պետական գրանցման համար համապա​տաս​խան վճար​ներ: Պարզ չէ Նախագծում նշված գույքը նախ համապատասխան համայնքի ապա նոր` շահառուների անունով գրանցելու նպատակը, եթե հնարավոր է համապա​տաս​խան գույքը միանգամից գրանցել շահառուների անունով և դրանով իսկ խուսափել գույքի նկատ​մամբ իրավունքների պետական գրանցման համար  կրկնակի պետական տուրք և գույ​քի նկատմամբ իրավունքների պետական գրանցման համար կրկնակի վճարներ վճարելուց:


	Պարզաբանում
	Հնարավոր չէ համապա​տաս​խան գույքը միանգամից գրանցել շահառուների անունով, քանի որ ներկայումս այն Ստեփանավան քաղաքային համայնքի սեփականությունն է հանդիսանում և միայն համայնքի անվամբ իրավունքների պետական գրանցման ձևակերպումից հետո շահառուների անունով այն կարող է գրանցվել:

